
2023 ᐅᑭᐊᔅᓵᒥᑦ ᐱᕙᓪᓕᐊᔪᓕᕆᓂᕐᒨᖓᔪᑦ ᑎᑎᕋᖅᓯᒪᔪᓂᒃ: ᑐᓐᖓᕕᐅᔪᓐᓇᖅᑐᑦ ᐊᒥᓱᒃᑲᓂᕐᓂᑦ 
ᐃᓪᓗᓕᐅᕐᓂᐊᕐᓗᓂ, ᐃᑲᔪᖅᑐᕐᓗᒋᑦ ᐊᑯᓐᓈᕿᔪᓂᒃ ᑮᓇᐅᔭᓕᐅᓲᑦ, ᐃᓅᓯᑦᑎᓂᓪᓗ ᐊᑭᑭᔾᔫᒥᑎᓇᓱᐊᕐᓗᒋᑦ 
ᑭᓱᑐᐃᓐᓇᑦ 
 
ᑐᓐᖓᕕᐅᔪᓐᓇᖅᑐᑦ ᓇᓗᓇᐃᔭᖅᓯᒪᔪᑦ 2023−ᒥ ᐅᑭᐊᔅᓵᒥ ᐱᕙᓪᓕᐊᔪᓕᕆᓂᕐᒨᖓᔪᑦ ᑎᑎᕋᖅᓯᒪᔪᑦ ᐃᒪᐃᑦᑑᓪᓗᑎᑦ: 
 
ᑲᓇᑕᒥ ᐃᓪᓗᓕᕆᓂᕐᒧ ᐱᒋᐊᕈᑎᔅᓴᐃᑦ ᐸᕐᓇᐅᑎᐅᔪᑦ 
 

• $4−ᐱᓕᐊᓐ (billion) ᐃᓪᓗᑖᕈᑎᔅᓴᓄᑦ ᖁᕝᕙᕆᐊᖅᑎᑦᑎᒍᑎᔅᓴᐃᑦ ᑮᓇᐅᔭᑦ, ᐃᑲᔫᑎᐅᓇᓱᐊᖅᑐᖅ ᓄᖅᑲᖓᔾᔪᑕᐅᕙᑦᑐᓂᒃ 
ᐃᓪᓗᓕᐅᕐᓂᖅᓴᐅᓪᓗᑎᓪᓗ 100,000−ᓂᒃ ᓄᑖᓂᒃ ᐃᓪᓗᓂᒃ ᑲᓇᑕ, ᓱᒃᑲᓕᓂᖅᓴᐅᓗᑎᑦ; 

• ᐋᖅᑭᒋᐊᒃᑲᓂᕐᓗᒋᑦ ᒐᕙᒪᑐᖃᒃᑯᑦ ᓄᓇᖁᑎᖏᑦ ᐃᓪᓗᓕᐅᕐᕕᐅᔪᓐᓇᕐᓗᑎᑦ; 
• ᐲᔭᕐᓗᒋᑦ ᑖᒃᓰᔭᕈᑕᐅᕙᑦᑐᑦ ᓄᑖᕐᓄᑦ ᐃᓪᓗᓄᑦ ᐊᑐᖅᑐᐊᖅᑕᐅᕙᑦᑐᓂᒃ, ᒪᑯᐊᓗ ᑯᐊᐸᒦᑦᑐᑦ ᐃᓪᓗᐃᑦ ᑎᒥᐅᔪᓂᒃ 

ᐊᑯᓂᐅᔫᒥᔪᕐᓗ ᐊᑐᖅᑐᐊᕋᔅᓴᐅᓗᑎᒃ; 
• ᐊᑐᕈᓐᓇᖅᓯᓗᑎᑦ $20−ᐱᓕᐊᓐ (billion) ᐊᑭᑭᑦᑑᓇᓱᐊᕐᓗᒋᑦ ᐊᑐᖅᑐᐊᕋᔅᓴᐅᓂᐊᖅᑐᓂᒃ ᐃᓪᓗᓕᐅᕐᓗᑎᑦ ᐃᓪᓗᓕᐅᕐᓗᑎᑦ 

30,000 ᐅᖓᑖᓄᑦ ᐊᕐᕌᒍᑕᒫᑦ; 
• ᐊᑐᖅᑐᐊᕋᔅᓴᓂᒃ ᐃᓪᓗᓂᑦ ᑮᓇᐅᔭᓂᒃ ᐱᓗᑎᑦ $15−ᐱᓕᐊᓂᒃ (billion) ᐊᑐᖅᑐᐊᕋᔅᓴᐅᓗᑎᒃ ᓇᔪᖅᑕᐅᑲᓐᓇᖃᑦᑕᕈᓐᓇᖅᑐᓂᑦ 

ᐊᖏᕐᕋᓄᑦ ᐃᓪᓗᓕᐅᕐᓗᑎᑦ, ᐃᑲᔫᑎᐅᓇᓱᐊᖅᑐᑦ ᐃᓪᓗᓕᐅᕐᓗᑎᑦ ᓄᑖᕐᓂᑦ 30,000−ᓂᒃ; 
• ᐃᓪᓗᓕᐅᕐᓗᑎᑦ ᐊᑭᑭᔾᔫᒥᓇᓱᐊᖅᑐᓂᒃ ᐊᑦᑐᖅᑕᐅᒐᔪᑦᑐᓄᑦ ᑲᓇᑕᒥᐅᑕᕐᓄᑦ $1−ᐱᓕᐊᓂᒃ (billion) ᐊᑭᑭᔾᔫᒥᓇᓱᐊᖅᑐᓂᒃ 

ᐃᓪᓗᓂᒃ ᑮᓇᐅᔭᕐᓂᑦ, ᐃᑲᔫᑎᐅᓇᓱᐊᖅᑐᑦ ᐃᓪᓗᓕᐅᕐᓗᑎᑦ 7,000−ᓂᒃ ᓄᑖᕐᓂᑦ ᐃᓪᓗᓂᒃ;  
• ᐊᐳᖅᑕᕈᑕᐅᕙᑦᑐᑦ ᐲᔭᕐᓗᒋᑦ ᐃᖅᑲᓇᐃᔭᖅᑏᑦ ᓄᑦᑕᕈᓐᓇᓂᖅᓴᐅᓗᑎᑦ ᑲᓇᑕᐅᑉ ᐃᓗᐊᓂ, ᓯᕗᓪᓕᖅᐸᐅᑎᓗᒋᑦ ᐃᓪᓗᓕᐅᖅᑏᑦ 

ᐊᒻᒪᓗ ᐋᓐᓂᐊᖅᑕᐃᓕᒪᔪᓂᕆᓂᕐᒥᑦ ᐱᓕᕆᔩᑦ, ᓯᕗᓪᓕᖅᐸᐅᑎᓗᒋᑦ ᐱᓕᒻᒪᔅᓯᒪᔪᑦ ᐃᖅᑲᓇᐃᔭᔅᓯᓐᓈᖅ ᐃᓕᓐᓂᐊᕐᓗᑎᑦ 
ᐊᖏᕐᕋᖃᖅᑎᐅᔪᑦ ᓄᓇᓕᓐᓂᑦ; 

• ᐲᔭᕋᓱᐊᕐᓗᒋᑦ ᑕᒪᒃᑯᐊ ᒪᓕᑦᑎᐊᓐᖏᓗᐊᖅᑐᑦ ᕿᓚᒥᒧᑦ ᐊᑐᖅᑐᐊᕈᑎᔅᓴᐃᑦ ᐃᓪᓗᓄᑦ ᐃᑲᔪᖅᑐᑲᓐᓂᕐᓗᒋᓪᓗ ᕼᐊᒻᒪᓚᐅᔪᓂᒃ 
ᐊᔭᐅᖅᑐᐃᓂᖏᓐᓂ ᕿᓚᒥᒧᑦ ᐊᑐᖅᑕᐅᕙᑦᑐᓂᒃ ᓄᖅᑲᖓᑎᑦᑎᕙᑦᑐᓄᑦ; ᐊᒻᒪᓗ, 

• ᓄᑖᕐᓂᑦ ᑲᓇᑕᒥ ᐃᓪᓗᓄᑦ ᓇᒻᒥᓂᓕᓐᓄᑦ ᒪᓕᒐᐃᑦ ᑕᐃᒫᒃ ᑲᓇᑕᒥᐅᑦ ᑮᓇᐅᔭᕆᓂᕐᒧᑦ ᐋᖅᑭᑦᑕᐅᓯᒪᔪᑦ 
ᐅᓗᕆᐊᓇᖅᑐᒦᓐᖏᓪᓗᑎᑦ ᐋᖅᑭᓱᑦᑎᐊᖅᓯᒪᓗᒋᑦ ᓈᒻᒪᒋᔭᒥᓄᑦ ᓇᒻᒥᓂᖃᕐᓂᐅᖅᑑᑉ ᐋᖅᑭᓱᕐᓗᒋᑦ ᑮᓇᐅᔭᒃᑯᕕᖏᓐᓂ 
ᐊᑭᓕᖅᓱᐃᖃᑦᑕᕐᓂᖏᓐᓄᑦ ᐃᑲᔪᕐᓗᒋᓪᓗ ᐊᖏᕐᕋᖓᓂᓗ ᓇᔪᖅᑏᓐᓇᕋᓱᐊᕐᓗᒋᑦ  

 
ᐃᑲᔪᖅᑐᕐᓗᒋᑦ ᐊᑯᓐᓈᕿᔪᓂᒃ ᑮᓇᐅᔭᓕᐅᓲᑦ 
 

• ᐱᐅᓯᕚᓪᓕᑎᒃᑲᓐᓂᕋᓱᐊᕐᓗᒋᓪᓗ ᐊᑭᑦᑐᕋᐅᑎᐅᕙᑦᑐᑦ ᑲᓇᑕᒥ, ᐃᒫᒃ ᑐᑭᖃᖅᑐᖅ ᐊᑭᑭᓐᓂᖅᓴᐅᓗᑎᑦ 
ᓂᕈᐊᕋᔅᓴᑦᑕᖃᕐᓂᖅᓴᐅᓗᓂ, ᐋᖅᑭᒋᐊᕐᓗᒋᓪᓗ ᒪᓕᒐᐃᑦ ᑕᒪᒃᑯᐊ ᑕᐃᒪᐃᓪᓗᐊᑎᑦᑎᓐᖏᓗᐊᖅᑐᑦ 
ᐊᑭᑦᑐᕆᐊᖅᑎᑦᑎᓗᐊᖃᑦᑕᖅᑐᑦ ᑕᐃᒪᐃᑎᑦᑕᐃᓕᒪᑎᒃᑲᓐᓂᕋᓱᐊᕐᓗᒋᑦ; 

• ᑲᓇᑕᒥ ᑕᓪᓕᒪᐅᔪᓂᒃ ᓂᕿᑖᕐᕕᓪᓗᐊᖑᓂᖅᐹᓐᓂᒃ ᐊᑭᖏᑦ ᐊᓯᔾᔨᖅᑕᖅᑎᑕᐃᓕᒪᒐᓱᐊᕐᓗᒋᑦ, ᐊᒻᒪᓗ ᐱᐅᓯᕚᓪᓕᑲᓐᓂᕋᓱᐊᕐᓗᒋᑦ 
ᐊᑭᑦᑐᕋᐅᑎᖃᑦᑕᖅᑐᑦ ᓂᕿᑖᕐᕖᑦ;  

• ᐲᔭᕐᓗᒋᑦ ᑖᒃᓰᔭᕈᑏᑦ ᐃᓱᒪᓕᕆᔨᓂᒃ ᐱᔨᑦᑎᕋᖅᐸᑦᑐᓂᓪᓗ ᐃᓅᓯᓕᕆᔨᓂᒃ, ᐃᓱᒪᓕᕆᓂᕐᒧᑦ ᐱᓯᒪᔭᐅᑦᑎᐊᓂᖅᓴᐅᖁᓪᓗᒋᑦ 
ᐊᑭᑭᓐᓂᖅᓴᐅᓗᑎᓪᓗ ᑲᓇᑕᒥᐅᑕᕐᓄᑦ; 

• ᐊᑐᕈᓐᓃᖅᑎᒐᓱᐊᕐᓗᒋᑦ ᒪᑯᐊ ᐊᑭᐊᓗᐃᑦ ᐊᓯᖏᑦ, ᒪᑯᐊᓗ ᐊᑦᑎᑦᑑᑎᒃᑲᓐᓂᕋᓱᐊᕐᓗᒋᑦ ᐊᑭᓕᐅᑎᔅᓴᖃᕈᓐᓃᕋᐃᒻᒪᑕ 
ᖄᒃᑲᓐᓂᖓᒍᑦ ᐊᑭᓖᒋᐊᖃᓲᖑᒻᒪᑕ (NSF) ᑮᓇᐅᔭᒃᑯᕖᑦ ᑕᐃᒪᐃᑎᑦᑎᕙᒻᒪᑕ, ᖃᐅᔨᓴᕐᓗᒋᓪᓗ ᓯᓚᕐᔪᐊᒥ ᐃᖏᕐᕋᕙᑦᑐᓄᑦ ᐊᑭᖏᑦ, 
ᑕᒪᒃᑯᐊᓗ ᖃᖓᑕᓲᓕᕆᔩᑦ ᓱᕈᓯᓕᒫᓐᓂᒃ ᐅᑭᐅᓖᑦ 14 ᐊᑖᓂ ᐃᓐᓇᕐᒥᑦ ᐊᐃᑉᐸᖃᑐᐊᖅᑲᑕ ᐊᑭᖃᓐᖏᓪᓗᑎᑦ; 

• ᒪᓕᒐᐃᑦ ᐊᓯᔾᔨᕐᓗᒋᑦ ᐃᑲᔪᖅᑐᕐᓗᒋᑦ ᑲᓇᑕᒥᐅᑕᐃᑦ ᐱᔪᓐᓇᐅᑎᖏᑦ ᓴᓇᔭᐅᒋᐊᖃᑦᑕᕐᓗᑎᑦ ᓱᓇᒃᑯᑖᖏᑦ ᓴᓇᔨᓪᓗ ᓴᓇᓂᖏᓐᓂ 
ᐊᑭᓕᑎᑦᑎᖃᑦᑕᖏᓪᓗᑎᑦ ᐊᑭᑦᑐᕋᐅᑎᔪᑎᑐᑦ ᐊᑭᖃᖅᑎᑕᐅᓐᖏᓪᓗᑎᑦ; 

• ᓄᑖᓄᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᖏᑦ ᑎᒍᐊᖅᑐᓄᑦ ᐃᑲᔫᑎᑕᖃᕐᓗᓂ, ᐊᑐᐃᓐᓇᖃᖅᑎᑦᑎᕙᒻᒪᑕ 15−ᓄᑦ ᐱᓇᓱᐊᕈᓯᕐᓄᑦ 
ᑲᑐᔾᔨᓪᓗᑎᑦ ᐊᖏᔪᖅᑳᕆᔭᐃᑦ; ᐊᒻᒪᓗ, 

• ᐱᐅᓯᕚᓪᓕᕋᓱᐊᕐᓗᒋᑦ ᐊᑦᑎᑦᑑᑎᒃᑲᓐᓂᕋᓱᐊᕐᓗᒋᑦ ᑮᓇᐅᔭᒃᑯᕕᖃᖅᑐᓂᑦ ᐊᑭᓕᐅᑕᐅᕙᑦᑐᑦ ᒪᓕᔾᔫᒥᓗᑎᑦ ᐅᓪᓗᒥᐅᔪᖅ 
ᑮᓇᐅᔭᒃᑯᕕᖃᖅᑐᓄᑦ ᐃᒻᒥᒃᑯᑦ ᑲᒪᔨᖃᕐᓗᑎᑦ ᑲᓇᑕᒥᐅᑕᕐᓂᑦ ᐅᓐᓂᕐᓘᑎᖃᖅᐸᑦᑐᓂᒃ ᑮᓇᐅᔭᒃᑯᕖᑦ ᒥᔅᓵᓄᑦ. 

https://www.canada.ca/en/public-services-procurement/news/2023/11/federal-government-unlocking-6-surplus-federal-properties-to-build-more-than-2800-new-homes-in-calgary-edmonton-st-johns-and-ottawa.html
https://www.canada.ca/en/department-finance/news/2023/09/government-of-canada-unlocking-20-billion-in-new-financing-to-build-30000-more-apartments-per-year.html
https://www.canada.ca/en/department-finance/news/2023/09/government-introduces-legislation-to-build-more-rental-homes-and-stabilize-grocery-prices.html
https://www.canada.ca/en/department-finance/news/2023/09/government-introduces-legislation-to-build-more-rental-homes-and-stabilize-grocery-prices.html
https://www.canada.ca/en/department-finance/news/2023/09/government-introduces-legislation-to-build-more-rental-homes-and-stabilize-grocery-prices.html
https://www.canada.ca/en/department-finance/news/2023/10/government-introduces-measures-to-ensure-canadians-are-treated-fairly-by-their-banks.html
https://www.canada.ca/en/department-finance/news/2023/10/government-introduces-measures-to-ensure-canadians-are-treated-fairly-by-their-banks.html
https://www.canada.ca/en/department-finance/news/2023/10/government-introduces-measures-to-ensure-canadians-are-treated-fairly-by-their-banks.html

